
Beavdegirji 

Sámi girkoráđđi (SGR)

19. – 20.05.2010

Plassje

Čoahkkimis ledje: 

Anne Dalheim, jođiheaddji
Ingrid Jåma
Inga Marie Nordstrand

Mareno Mikkelsen

Tor Berger Jørgensen 

Ingrid Johansen

Maj-Lis Kant, várrelahttu

Ii boahtán:

Jonhild Joma

Čállingottis: 

Tore Johnsen, váldočálli

Asta Johnsen, čálli
Stein-Erik Anti, ráđđeaddi

Gerd Karin Røsæg, Girkoráđi nubbindirektevra 

Báikki geahčadeapmi:

Gaskavahku miessemánu 19. beaivvi gaskkal dii.1000 - 1200 lei ráđđi ovttas suohkana ja báikkálaš searvegotti ovddasteddjiiguin geahčadeame makkár vejolašvuođat báikkis livčče lágidit Sámi girkobeivviid 2013. Sii dolle maid čoahkkima.  

Eahketipmilbálvalus 

Gaskavahku miessemánu 19. beaivvi lei eahketipmilbálvalus Rørosa kapeallas ja girkogáffe dan maŋŋil.  

Ráđđečoahkkin álggahuvvui rohkosbottuin goappešat beivviid. Rohkosboddodoallit: Ingrid Jåma ja Tor Berger Jørgensen. Tore Johnsen logai buressivdnádusa guovtti gillii SGR čoahkkima loahpahettiin.

SGR 13/10
Čoahkkingirjjit
 1. Sámi girkoráđi čoahkkingirji čoahkkimis 08. - 09.03.2010 Álttás

Mearrádus: 


Sámi girkoráđđi dohkkeha čoahkkingirjji. 
SGR 14/10
Referáhtaáššit
1) Girkoráđi čoahkkingirji 11. – 13.03.2010 Oslos
2) Girkuidgaskasaš ráđi čoahkkingirji 24. – 25.02.2010 Oslos

Mearrádus:


Sámi girkoráđđi váldá referáhttaáššiid diehtun. 
SGR 15/10
Diehtoáššit

1) GR/SGR reive 23.03.10 Ođasmahttin-, hálddahus- ja girkodepartementii bivdit       čoahkkima mas beassá ovdanbuktit Sámi girkoeallima strategalaš plána gulaskuddan-  

      evttohusa

2) Kopiija reivves 24.01.10 Davvi-Hålogalándda bismmas SGR:i ja Sámediggái girku ja boraspirepolitihka birra

3) Reive 12.04.10 Davvi-Hålogalándda bismmas SGR:i ja Sámediggái girku ja boraspirepolitihka birra  

4) Reive 24.03.10 SGR:s LH bgr, LH bismii, Nidarosa bgr, Nidarosa bismii, Muoffie girkoverddii ja SÅR:ii lullisámi oskkuoahpahusvirggi birra
5) Referáhtta  ”Prosjekt Australia” bargojoavkku čoahkkimis 04.03.10, Stjørdal

6) Reive 06.04.10 Álttá girolaš oktasašráđis SGR:i – davvisámi liturgiijaid olggosaddin 

7) Bovdehus 22.03.10 Sámedikkis čoahkkimii ON` sierradieđiheddjiin James Anaya 15 – 16.04.2010 Roavvenjárggas
8) Raporta Jorunn Jernslettenis álgoálbmotráđđádallančoahkkimis Girkuid Máilmmiráđis, Genevas 23 – 25.10.09

9) Reive 19.03.10 WCC:s álgoálbmotčoahkkimii ”Healing and Reconciliation” 03 – 06.05.10 Sarajevos
10) Bovdehus Sámedikkis, 11.05.10, Bolivia presideantta Evo Moralesa galledeami oktavuođas Sámis 21.05.2010

Mearrádus:

Sámi girkoráđđi váldá diehtoáššiid diehtun.  

SGR 16/10
Sámi girkoeallima áirasiid válljen bismagodderáđiide ja Girkočoahkkimii ja  Sámi girkoráđđái 2011 válggain (Demokratiijaođastus)               
Čoahkkáigeassu 
Girkočoahkkin bivddii GČ áššis 11/08 ásahit bargojoavkku ráhkadit evttohusaid ođđa ortnegiidda sámi girkoeallima áirasiid válljemii bismagodderáđiide ja Girkočoahkkimii ovdal 2011 válggaid. Girkoráđđi ásahii bargojoavkku 2010 giđa mas Sámi girkoráđi váldočálli Tore Johnsen, seniorráđđeaddi Per Tanggaard ja seniorráđđeaddi Per Kristian Aschim ledje mielde. Digáštallamii ovddiduvvojit váldolinját bargojoavkku evttohusas boahtteáiggi válganjuolggadusaide ja movt daid lea vejolaš ovdánahttit. Bargojoavkku evttohusa vuođđun lea prinsihppalaš jurddašeapmi sámi-girkolaš demokratiija birra.  

Bargojoavkku evttoha dákkár geahččalanortnega girkolaš válggain jagis 2011:

- Rievdadit Sámi girkoráđi čoahkádusa nu ahte sámi girkoeallima ovddasteaddjit golmma davimus bismagodde-  

   ráđiin leat mieldelahttun Sámi girkoráđis

- Rievdadit Girkočoahkkima čoahkádusa nu ahte bismagodderáđit ja Sámi girkoráđđi (earret - SGR mieldelahttu 
   maid Sámediggi nammada) dahket Girkočoahkkima. 

- Bargolávdegoddi evttoha viiddidit Sámi girkoráđi ovttain nuoraidáirasiin (vuollel 30 jagi). 

Bargojoavkku evttohus Sámi girkoráđi čoahkádussii:

- 3 ovddasteaddji sámi girkoeallimis, okta guđesge dan golmma davimus bismagodderáđis; Nidaros, Lulli-  

   Hålogalánda ja Davvi-Hålogalánda. Bismagodderáđiin lea oppalaš ovddasvástádus sámi girkoeallimis lulli-, 
   julev- ja davvisámiguovllus. 
- 3 sámi girkoeallima ovddasteaddji, main okta lea vuollel 30 jagi ja okta orru muhtin dain eará bismagottiin – 
   Girkočoahkkimis válljejuvvon jagis 2011 (gč. vuolábealde)
-  Okta bisma maid Bismačoahkkin vállje. 

   Mieldelahtut a.-c. dahket Sámi girkoráđi Girkočoahkkimis. 

-  Okta Sámedikki ovddasteaddji maid Sámediggi nammada. 

   Mieldelahttu d. lea Sámi girkoráđi mieldelahttu ja oassálastá ráđi čoahkkimiin ja sus lea jienastanriekti, muhto   

   son ii leat Girkočoahkkinlahttu. 

Bargojoavku evttoha elektuvravuogádaga sadjái čuovvovaš geahččalanortnega jagis 2011 iešguđesge dáin bismagottiin:  

Nidaros:
Bargojoavkku ráva lea ahte jagis 2011 válljejit mieldelahtut lullisámi giellaguovllu sámi searvegottis njuoggoválga geahččalemiin.       

Lulli-Hålogalánda:

Bargojoavkku ráva lea jagis 2011 válljet Lulli-Hålogalándda bismagotti sámi mieldelahtuid geain lea jienastanriekti (earret sámi searvegotti mieldelahtuid lullisámi giellaguovllus) njuolggoválga geahččaleamiin.  

Davvi-Hålogalánda:

Bargojoavkku ráva lea jagis 2011 válljet buot Davvi-Hålogalándda bismagotti sámi searvegodderáđimieldelahtuid eahpenjuolga válga geahččaleamiin. 

Geahččalanortnegat Lulli-Hålogalánddas ja Davvi-Hålogalánddas eaktudit ásahit sierra válgajienastuslogu sámi girkomieldelahtuin geain lea jienastanriekti (Lulli-Hålogalánda) ja sámi searvegodderáđimieldelahtuin (Davvi-Hålogalánda). Bargojoavku evttoha njuolggadusaid dakkár jienastusloguide.  

Bargojoavku evttoha čađahit válggaid poastaválgan, ja digáštallá gažaldagaid mat gusket nominašuvdnabargo-vuohkái ja válljehahttivuhtii. 

Bargojoavku evttoha Sámi girkoráđi viiddidit ovttain mieldelahtuin vuollel 30 jagi. 

Bargojoavkku jurdda lea ahte dat golbma Sámi girkoráđi mieldelahtu mat válljejuvvojit lassin bismagodderáđi-áirasiidda galget áiggi mielde Norgga girku sámi mieldelahtut válljet, muhto ahte Girkočoahkkin vállje daid jagis 2011. 

Bargojoavku evttoha válljet Sámi girkoráđi jođiheaddji buot ráđi válljejuvvon mieldelahtuid gaskkas sierra válggas Girkočoahkkimis. 

Bargojoavku ii evttot rievdadit válgabiiriid logu. 

Mearrádus:
Sámi girkoráđđi lea digaštallan ovddiduvvon evttohusa ja buktá čuovvovaš mearkkašumiid: 

1. Sámi girkoráđđi bivdá bargojoavkku evttohusaid vuođul ráhkadit ja evttohit geahččalanortnega sámi girkoeallima áirasiid válljemii bismagodderáđđái ja Girkočoahkkimii ja Sámi girkoráđđái. Evttohus ovddiduvvo ráđđái čakčamánu čoahkkimis 2010. 

2. Evttohusa galgá čuovvut dáid váldolinjáid:  

· Sámi girkoráđi čoahkádus rievdaduvvo nu ahte sámi girkoeallima áirasat golmma davimus bismagodderáđiin šaddet mieldelahtut Sámi girkoráđis.
· Sámi girkoráđđi viiddiduvvo ovttain ovddasteddjiin. Kandidáhtat vuollel 30 jagi galget nominerejuvvot.
Sámi girkoráđđi čoahkádus galgá ná: 
a. 3 sámi girkoeallima ovddasteaddji, okta iešguđetge dan golmma davimus bismagodderáđis, Nidaros, Lulli-Hålogalánda ja Davvi-Hålogalánda. 
      Bismagottiin lea oppalaš ovddasvástádus lulli-, julev- ja davvisámi  

      girkoeallimis   

b. Jođiheaddji ja 2 sámi girkoeallima ovddasteaddji, main nubbi orru ovtta dain eará bismagottiin ja maid Girkočoahkkin lea válljen 

c. Bisma maid Bismačoahkkin lea válljen
d. Okta Sámedikki áirras nammaduvvon Sámedikkis 

Čuovvovaš dárkkisteamit addojit a-čuoggá mieldelahtuid nominašuvdnaortnegii:  
· Earret lullisámi giellaguovllu sámi searvegotti berrejit maid eará searvegodderáđit lullisámi guovllus oažžut vejolašvuođa ovddidit kandidáhtaid  sámi ovddasteaddji válljemis Nidarosa bismagodderáđđái.

· Sámi áirasiid válljemis Nidarosa ja Lulli-Hålogalándda bismagodderáđiide ii berre gáibidit ahte galget leat iežaset čálihan sámi searvegotti jienastuslohkui lullisámi guovllus, dahje Lulli-Hålogalándda jienastuslohki jus galget leat válljehahtti. Ráđđi oaivvilda ahte lea doarvái válljehahtti go lea čálihan iežas sámi jienastuslohkui dahje deavdá daid eavttuid mat gáibiduvvojit sáhttit dasa iežas čálihit. Berre árvvoštallat galgá go sihkkut gáibádusa mas daddjo ahte galgá orrut guoskevaš giellaguovllus (gč. bismagodderáđiválgga válganjuolggadusaid § 2-3). 

· Searvegottit lullisámi guovllus Hamaris ja Lulli-Hålogalándda bismagottiin galget maid oažžut vejolašvuođa ovddidit evttohasaid lullisámi evttohasain Nidarosa bismagodderáđđái. Ja seammaládje galget searvegodderáđit davvisámi guovllus Lulli-Hålogalándda bismagottis beassat oassálastit davvisámi evttohasaid nominašuvnnas Davvi-Hålogalándda bismagodde-ráđđái. Dat ii galgga hehttet daid searvegodderáđiid maid ovddidit evttohasaid válljet sámi ovddasteaddji bismagodderáđđái dan bismagottis masa gullá. 

Mieldelahtut a-čuoggás válljejuvvojit čuovvovaš geahččalanortnega bokte jagis 2011: 
· Nidarosa bismagottis válljejit lullisámi giellaguovllu sámi searvegotti mieldelahtut njuolggoválgga bokte sámi girkoeallima ovddasteaddji.   

· Lulli-Hålogalándda bismagottis válljejit buot Norgga girku sámi mieldelahtut geain lea jienastanriekti, earret lullisámi giellaguovllu sámi searvegotti mieldelahtuid, njuolggoválgga bokte sámi girkoeallima ovddasteaddji.  

· Davvi-Hålogalándda bismagottis válljejit buot searvegodderáđimiellahtut Davvi-Hålogalándda bismagottis sámi girkoeallima áirasa eahpenjuolgaválgga bokte. Sámi girkoráđđi hálida deattuhit ahte ráđđi atná dakkár ortnega eahpidahttin go sámi girkoeallin sáhttá sierra searvegodderáđi válggaid bokte olgguštuvvot. Livččii baicce sávahahtti oažžut seamma láhkásaš ortnega go dan maid Lulli-Hålogalándii leat evttohan, muhto dakkár ortnega lea unnán reálisttalaš čađahit Davvi-Hålogalánddas 2011 válggain.  

Válga čađahuvvo poastaválgan ja boahtá elektuvra-geavaheami ortnega sadjái. 
Girkočoahkkin vállje b-čuoggá mieldelahtuid. Jođiheaddji válljejuvvo sierra válggas. Girkočoahkkin vállje dasto guokte Sámi girkoráđi mieldelahtu.   

3.   Sámi girkoráđđi ii leat ságastallan ahte galggašii go olles Sámi girkoráđđi leat    

      mieldelahttun Girkočoahkkimis.    

SGR 17/10
Sámi girkoeallima strategalaš plána   
Čoahkkáigeassu 
Girkočoahkkin bivddii áššis 7/06 Sámi girkoráđi ráđđálagaid Davvi-Hålogalándda, Lulli-Hålogalándda, Nidarosa ja Oslo bismagottiid ráhkadit plána ovdánahttit sámi girkoeallima Norgga girkus mas davvisámi, julevsámi ja lullisámi gielat ja kultuvra buot girjáivuođainis vuhtiiváldojuvvo (GČ ášši 7/06). Girkočoahkkin bivddii oažžut ášši meannudeapmái Girkočoahkkimii jagis 2008. 

Sámi girkoráđđi ásahii bargojoavkku mii lea bargan ráhkadit Sámi girkoeallima strategalaš plána evttohusa. Sámi girkoráđđi lea SGR áššis 30/09 dorjon bargojoavkku prinsihppalaš árvvoštallamiid plána hámi, viidodaga ja prinsihppalaš lahkoneami hárrái. Plánaevttohus sáddejuvvui gulaskuddamii gaskamuttos guovvamánu ja gulaskuddanáigemearri lei miessemánu 10. beaivi. Njálmmálaš dieđut gulaskuddancealkámušaid váldosisdoalus addojuvvojit Sámi girkoráđi ja Girkoráđi čoahkkimiin miessemánus. Gulaskuddancealkámušat leat vuođđun ráhkadit gieđahallojuvvon plánaevttohusa maid ovddidit ráđđečoahkkimiidda čakčamánus ovdalgo Girkočoahkkin dan meannuda loahpalaččat skábmamánus 2010.   
Áššedokumenttas lea oanehis čoahkkáigeassu plánas (čuokkis 1). Dasto leat dieđut  gulaskuddanásahusaid, gulaskuddanmannolaga ja gulaskuddangažaldagaid birra (čuokkis 2). Loahpas čujuhit soames dehálaš gažaldagaide meannudeamis viidáseappot ja Girkočoahkkima loahppameannudeamis (čuokkis 3). Doaibmaplána (2012-2016) hástaleaddji bealli leat dan alla áigumušat. Lea dárbu digaštallat movt Girkočoahkkin galgá giehtadallat dakkár plánadokumentta mas leat nu alla ja ruhtagáibideaddji áigumušat. Dat ferte leat Girkoráđi, bušeahttaovddasvástideaddji, váldoášši. Goluidmeroštallama lea dárbu kvalitehtasihkkarastit. 

Viidáseappot digaštallojuvvo das movt Girkočoahkkin galggašii dan meannudit. Okta vejolašvuohta lea váldit 1-3 kapihttaliid diehtun (earret višuvnna, mii mearriduvvo), ja meannudit 4-6 kapihttaliid. 


Mearrádus:  
1. Sámi girkoráđđi lea gaskaboddosaččat digaštallan Sámi girkoeallima strategalaš plána evttohusa ja bivdá čállingotti ovddidit boahtte čoahkkimii giehtadallojuvvon plána-evttohusa gulaskuddanvástádusaid ja daid momeanttaid vuođul mat čoahkkimis bohte.  

2. Sámi girkoráđđi doarju áššedokumentta láidestemiid Sámi girkoeallima strategalaš plána viidáseappot meannudeamis ja dan loahppameannudeami Girkočoahkkimis. 

SGR 18/10
Sámi oskkuoahpahusplána     
Čoahkkáigeassu 

Sámi oskkuoahpahusplána galgá geahččat ovttas našuvnnalaš plánain Ipmil addá - Mii juogadit. Dat maŋit lea bajitdási plána mii guoská buohkaide geat leat gásttašuvvon ja leat gaskkal 0-18 jagi, maiddái sámi mánáide ja nuoraide. Sámi oskkuoahpahusplána lea deavddaplána ja galgá adnot resursadokumentan ja reaidun searve-gottiin gos leat sámi mánát ja nuorat. Plána galgá sihkkarastit sámi geahččanbeali oskkuoahpahusas oppalaččat 
daid láidestemiid suktii mat leat našuvnnalaš plánas, sámi mánáid ja nuoraid oskkuoahpahusas. Dat vástida politihkalaš ja girkolaš oskkuoahpahusođastusa ovdabargguide. 

Sámi oskkuoahpahusa ulbmil dadjá dan seamma maid našuvnnalaš plána, earret dan guovddáš lasáhusa mii gullá vuhtiiváldit sámi gullevašvuođa ja identitehta kristtalaš eallindulkomis ja birgemis. 

Áššedokumenta ovdanbuktá oanehaččat plána bajáshuksema. Sihke gulaskuddanskovis ja gulaskuddan-seminárain leat erenoamážit deattuhan man dehálaš Sámi oskkuoahpahusplánas lea čalmmustahttit sisdoallooasi (kapihttal 2). Váldofáttát Min árbi ja Min searvevuohta gusket gullevašvuhtii ja identitehtii, dan sadjái go Min girkoeallin ja Min sadji Ipmila sivdnádusas leat máhtut ja árvvut sámi oskku- ja girkoeallimis. Ulbmil lea ahte dát fáttát ja daidda gullevaš oahppomihtut (gč. bajilgova 113. siiddus) oktii galget sihkkarastit ja vuhtiiváldit sámi geahččanbeliid. 

Guovddáš gažaldagat plána viidáseappot meannudeamis lea ahte ovdanboahtá go dán plánas čielgasit ahte dat lea deavddaplána Ipmil addá – mii juogadit plánii? Doaibmá go dat bures ovttas Ipmil addá – mii juogadit plánain? Ja movt doaibmá plána resursan ja reaidun vuhtiiváldit sámi geahččanbeliid báikkálaš oskku-oahpahusas? 

Sámi oskkuoahpahusplána vuođđuduvvo vuordimis Sámi girkoráđi mearrádussii, ja maid Girkočoahkkin 2010 dasto váldá diehtun. Ii leat vuos čielggas galgá go Sámi oskkuoahpahusplána deaddilahttit sierra dokumentan, ovttas Sámi girkoeallima strategalaš plánain, dahje Ipmil addá – mii juogadit plánain jus dat deaddilahttojuvvo ođđasit. 


Mearrádus:  
1. Sámi girkoráđđi lea gaskaboddosaččat digaštallan Sámi oskkuoahpahusplána gulaskuddanevttohusa. Ráđđi bivdá gieđahallat plánaevttohusa daid gulaskuddan-vástádusaid ja daid momeanttid vuođul mat bohte čoahkkimis.
2. Sámi girkoráđđái lea dehálaš ahte juolluduvvojit ruđat čađahit sámi oskkuoahpahusa Girkočoahkkima mearrádusa GČ 07/08 mielde.   

SGR 19/10
Sámi girkobeaivvit 2013
Čoahkkáigeassu 

Sámi girkobeaivvit leat oktasaš sámi-girkolaš doalut Sámis. Dat leat vuođđuduvvon sámi girkoeallimii dan ovddasteaddji orgánaid bokte lutherlaš eanetlogugirkuin Norggas, Ruoŧas ja Suomas. Doaluid njuolggadusaid leat oktasaš dokumentii (Anáršiehtadus) čállán. Boahtte sámi girkobeivviid leat mearridan doallat lullisámi guovllus norggabealde jagis 2013.  

Maŋŋil Sámi girkoráđi meannudeami SGR áššis 09/10 leat Muoffie ja Plassje dat čielgaseamos Sámi girkobeivviid doallaobáikki vejolašvuođat. Go leat doallan čoahkkimiid ja leamaš geahčadeame Muoffie miessemánu 12. beaivvi ja Plassje miessemánu 19. beaivvi, de mearrida Sámi girkoráđđi makkár loahpalaš rávvaga ráđđo addá Sámi girkobeivviid 2013 doallobáikki ektui.  

Áššedokumenttas leat láidesteamit daid njuolggadusaid mielde mat Anáršiehtadusas leat girkobeivviid áigái, plánenbargguid organiseremii prográmmakomiteas ja prošeavttas, ja ruhtadeami háhkamis. Áššedokumenttas leat maid láidesteamit dán barggu ovdánahttitmii.  

Oktasaščoahkkin geassemánu 4. beaivvi gaskkal sámigirkolaš orgánaid Norggas, Ruoŧas ja Suomas bivdojuvvo addit rávvaga das makkár áigi livččii vuogas doallat Sámi girkobeivviid, ja mearridit prográmmakomitea viidodaga (evttohus lea 8 olbmo) ja doarjut ruhtadan láidestemiid: ahte juohke orgána ruhtada iežas ovdda-steddjiid iežas bušeahtas go sii oassálastejit prográmmakomiteas ja ahte barget oktiiheivehuvvon interreg-ohcamušain ja Sámi girkobeivviid 2013 prošeaktačielggademiin 2010 čavčča.    

Sámi girkoráđđi mearrida vuordimis čakčamánu čoahkkimis goas doaluid galgá doallat ja vállje ovddasteddjiid prográmmakomiteai. 

Mearrádus:  
1. Sámi girkoráđđi rávve lágidit Sámi girkobeivviid 2013 Muoffies ja bivdá sámigirkolaš orgánaid Ruoŧas ja Suomas dan doarjut.    

2. Sámi girkoráđđi doarju daid láidestemiid mat áššedokumenttas leat ráhkkanahttit Sámi girkobeivviid 2013 barggu ovddidemiin. Ráđđi bivdá dan bidjat vuođđun go ášši digaštallojuvvo Norgga, Ruoŧa ja Suoma sámigirkolaš orgánaid oktasaščoahkkimis geassemánu 4. beaivvi dán jagi. 

3. Sámi girkoráđđi bivdá ovddidit ášši ođđasit meannudeapmái boahtte čoahkkimis vai sihkkarastá ášši ovdáneami.  

SGR 20/10
OVF-ruđaid geavaheapmi mat leat oskkuoahpahu-materiálaide 




várrejuvvon          
Čoahkkáigeassu 
IKO lea Sámi girkoráđis ohcan kr 50 000 jorgalit ja giehtadallat girjji ”Bibelboka mi” davvisámegillii. Girji lea jurddašuvvon ođđa girjin 4-jahkásaččaide ”Mu girkogirji” sadjái mii lea guorranan vuorkkás.   

Sámi girkoráđđi bijai kr 50 000 ovdánahttit ođđa girjji 4-jahkásaččaide go meannudii OVF-ohcamušaid (SGR 07/10), muhto vurddii čatnamis ruđaid makkárge dihto prošektii. Čállingoddi lea, nugo Sámi girkoráđđi lei bivdán, gulaskuddan guovddáš oassálastiin davvisámi, julevsámi ja lullisámi girkoeallimis dan ahte makkár prošeavtta livččii 4-jahkásaččaide sávahahtti čađahit dain iešguđetge guovlluin.  

Gulahallamis digaštallojuvvui earret eará vejolašvuohta ráhkadit oktasaš girjji 4-jahkásaččaide mas sisdoallooasit ja hábmen speadjalastejit davvi-, julev- ja lullisámi girkoeallima. Dat girji lea jurddašuvvon davvisámegillii, julevsámegillii ja lullisámegillii. Dakkár oktasaš girjeprošeakta lea dattege guhkitáiggi prošeakta mii ii čoavdde dan fáhkkatlaš dárbbu mii davvisámi girkoeallimis lea čuožžilan. 

Dat dieđut maid leat ruovttoluotta ožžon čájehit ahte oassálastit iešguđetge guovlluin dorjot oktasaš girjeprošeavtta, muhto atnet dattege ipmárdusa dan fáhkkatlaš dárbui mii lea čuožžilan go 4-jahkásaččaide ii leat girji davvisámegillii.     


Mearrádus:

1. IKO lágádusa OVF-ohcamuššii juolluduvvo kr 50 000 jorgalit ”Bibelboka mi” davvisámegillii ja giehtadallat dan girjin 4-jahkásaččaide.
2. Sámi girkoráđđi lea iešalddis mielas ráhkadit oktasaš sámi girjji 4-jahkásaččaide mii lea lullisámegillii, julevsámegillii ja davvisámegillii. Dat lea okta evttohuvvon doaibmabijuin Sámi girkoeallima strategalaš plánas, ja danne lea dárbu vuordit signálaid gulaskuddamis ovdal go dakkár vejolaš prošeakta mearriduvvo. Dan berre árvvoštallat 2011 jahkeplána ja bušeahtta oktavuođas. 
      
SGR 21/10
Girkočoahkkin 2010. Prográmma ja gaskaboddosaš áššelistu  
Čoahkkáigeassu 
Girkoráđđi ráhkkanahttá ja láhčá áššiid Girkočoahkkima ovdii. Ráhkkaneamis lea maid diimmá Girkočoahkkima eválueren mielde. Áššit maid Girkočoahkkin 2010 galgá meannudit ja bajimus rámmat Girkočoahkkimii 2010 ovdanbuktojuvvojit čuovvovaččat.  


Mearrádus: 

Sámi girkoráđđi váldá gaskaboddosaš Girkočoahkkima 2010 áššelisttu ja prográmma 

diehtun.  

SGR 22/10
Ipmilbálvalusođastus - Váldoipmilbálvalus            
Čoahkkáigeassu 
Dát áššečielggadeapmi čielggada daid rievdadusaid maid leat dahkan dan evttohusas mii dás čuovvu mielde Váldoipmilbálvalusa ortnegii dan ovddit evttohusa ektui maid Girkoráđđi meannudii njukčamánus 2010. Váldoipmilbálvalusa ortnega evttohus čuovvu mielddusin, ja áššečielggadeamis maid ráhkadedje Girkoráđi čoahkkimii njukčamánus 2010 gávdnojit vuđoleappot ákkastallamat ortnega váldočuoggáin.   

Rievdadusat dokumenttas ”Váldoipmilbálvalusa ortnet (guovvamánu 26. beaivvi 2010) leat dahkkon daid kommeanttaid vuođul maid GR attii meannudeamis njukčamánu 12. beaivvi 2010. Muhtin rievdadusaid leat dahkan mearkkašumiid vuođul maid eará ásahusat leat addán ja dan mielde mat leat čállingotti viidáseappot meannudeamis boahtán.    

Rievdadusaid čilgen ja ákkat iešguhtiige leat kronologalaččat biddjojuvvon, dokumentta ”ORDNING FOR HOVEDGUDSTJENESTEN” mielde. 

Leat dahkan muhtin smávit gielalaš rievdadusaid, dat eai leat namuhuvvon áššedokumenttas.   

Mearrádus: 

Sámi girkoráđđi lea digaštallan ovddiduvvon evttohusa Ordning for hovedgudstjeneste 
ja buktá čuovvovaš mearkkašumiid meannudeapmái viidáseappot Girkočoahkkimii:

1.    Sámi girkoráđđi lea ilus go eanet guovddáš liturgiijaoasit lullisámegillii, julev-sámegillii ja davvisámegillii váldojit váldoipmilbálvalusa liturgiijagirjji evttohussii. Ráđđi doarju válljejuvvon sámi liturgiijalađđasiid.     

      Julevsámi ja lullisámi liturgiijat leat easkka dohkkehuvvome, ja danne bivdit daid lađđasiid kvalitehtasihkkarastit ja dohkkehuvvot ovdal go dat váldojit váldoliturgiija  ođđa liturgiijagirjái. Berre maid mearridit makkár versuvnna Áhčče min-rohkosis ja oskkudovddastusas galgá váldit girjái davvisámegillii. 

Sámi girkoráđđi doarju čohkket sámi liturgiijalađđasiid sierra oassin liturgiijagirjjis, muhto hálida bidjat mearkkašumi váldooassái daid liturgiijalađđasiid birra mas čujuhuvvo sámegielat versuvnnaide, ovdamearkkadihte ná: ”Dát lađas lea maid sámegillii. Geahča s. 54”.

      2. 
Ipmilbálvalusođastus ii leat guoskan nu sakka sámi liturgiijabargguide. Ráđđi bivdá  

           vuoruhit barggu gerget / almmuhit 1977 liturgiijaid davvisámegillii, julevsámegillii ja 

           lullisámegillii. 

      3.  Sámi girkoráđđi doarju ásahit 1920 ja 1977-liturgiijaid ollásit dohkálaš vejolašvuohtan 

     Norgga girku váldoipmilbálvalusas. 

SGR 23/10
Ipmilbálvalusođastus – Teakstagirji. 2. geardde meannudeapmi   
Čoahkkáigeassu 
Girkočoahkkin meannudii váldoprinsihpaid ođđa teakstaráidduide jagis 2006 (GČ 09/06) ja mearridii daid rávvejuvvon váldoprinsihpaid mielde ráhkadit ođđa teakstagirjji nugo Girkoráđđi lei árvalan. Dan ođđa teakstagirjji teakstaráidovuogádagas leat golbma ráiddu, nugohčoduvvon davviriikkalaš málle mielde.      

Girkoráđđái ovddiduvvo dál ollislaš teakstagirje-evttohus mas leat muitalusat juohke girkojagibeaivái ja registtar poehtalaš teavsttain. Dán mielde ovddiduvvojit Norgga girku ođđa teakstaráidduid váldoprinsihpat, teakstagirjji tihttelevttohus ja evttohus rievdadit girkojagi struktuvrra 2. meannudeapmái.  


Mearrádus: 

Sámi girkoráđđi lea digaštallan sámiide guoskevaš beliid ovddiduvvon evttohusas 
Norgga girku ođđa teakstagirjái ja buktá čuovvovaš mearkkašumiid meannudeapmái 
viidáseappot Girkočoahkkima rádjái: 

1.  Sámi girkoráđđi doarju prinsihpa geavahit fásta teavsttaid Sámiid našunálbeaivvi/ 

     Sámi álbmotbeaivvi Norgga girku ođđa teakstagirjjis. Dat addá praktihkkalaš   

     veahki dan girkolaš čalmmusteapmái mii juo dáhpáhuvvá oallut searvegottiin, ja 
     veahkeha nannet girkolaš čalmmusteami dán beaivvi Norgga girkus oppalaččat. 

2.  Sámi girkoráđđi doarju ovddiduvvon evttohusa teakstaráidduide Sámiid 
     našunálbeaivái/Sámiálbmot beaivái čuovvovaš mearkkašumiin:    

     - Evttohuvvon muitalusteavstta sadjái berre bidjat eará teavstta, ja ráđđi bivdá 
       čállingotti veahkehit gávdnat molssaevttolaš muitalusteavstta.
3. Sámi girkoráđi mielas galggašii vuoruhit mearriduvvon teavsttaid jorgalit lulli-

    sámegillii, julevsámegillii ja davvisámegillii jus dat eai leat ovdalis jorgaluvvon.  

SGR 24/10
Ipmilbálvalusođastus - Gástaliturgiija    
Čoahkkáigeassu 
Ovddiduvvon ja divoduvvon ođđa gástaliturgiija evttohusa vuođđu lea Forslag til dåpsliturgi for Den norske kirke (2008) ja dat gulaskuddan mii dan oktavuođas lei. Ođđa divoduvvon evttohusas sáhttit čuovvovaš rievdadusad namuhit:  

- 
Leat geahččalan dahkat čielgaseabbon dan ahte gásta gaskkusta bestojumi ja ahte gásta lea dárbbašlaš ja nu čuvvon daid olu gulaskuddanásahusaid váldomoaitagiid dás. 

-
Daid iešguđetlágan ipmárdusaid das maid gásta addá leat álgosániid ja eará ovdanbuktimiid bokte geahččalan dahkat čielgaseabbon dan mii gástta duogáš lea ja mii gásttas dáhpáhuvvá. 

-
Oktavuohta gaskkal sivdnádusa ja bestojumi lea liturgiija miehtá oktii čuldojuvvon. Dan oaidná čielgasepmosit vuosttaš oasis 1. Gástii vuostáiváldin, mii ii ovdanbuvtte dušše giittu eallima ovddas, muhto maiddái gástta ovddas. 

-
Metaforaid ja doahpagiid mat adnojit iešguđet rohkosiin ja cealkámušain gásttas leat geahččalan buorebut integreret iešguđege ektui ja liturgalaš mannolagas. 

- 
Joh 3,16 leat bidjan gástta álgočilgehusa loahpaheapmin ja Mark 10, 13-16 leat doalahan vuostái-váldinoasis (ovdal go Matt 28,18-20 lohkkojuvvo), muhto leat bidjan dan geatnegahttojuvvon teakstan maid galgá lohkat sihke mánáidgástta ja nuoraid/rávisolbmo gástta oktavuođas. Eará biibbalteavsttaid leat dahkan fakultatiiva 3. logusin ja dat sierralágan teavsttat leat ožžon ođđa álggahansátnádemiid. 

- 
Oktavuođa gaskkal gástta ja oskku lea nannen dan bokte ahte gástagohčus ovdanbuktojuvvo sániiguin sihke gástta ja oskku birra. 

-
Leat fievrredan viidáseappot ja nannen dan ahte gásta addá prinsihppalaččat dan seamma, sorjakeahttá su agis gii gásttašuvvo.    
 -
Oktavuohta gaskkal gástta ja oskku lea nannejuvvon dan bokte ahte gástagohčus ovdanbuktojuvvo sániid bokte sihke gástta ja oskku birra.  

 -
Dárogiela ”i” prepisišuvnna leat rievdadan ”til” sátnádeamis ”Mun gásttašan du Áhči ja Bártni ja Bassi Vuoiŋŋa nammii.”

 -
Ekumelalaš rávvagiid mielde leat ovdalii fáttarrávvehusa lasihan ođđa lađđasa das maid juohke gástaliturgiija berre ovdanbuktit (gč. BEM-dokumentta/Limajulggaštusa) rávkojumi ja gohččosa birra mii gullá buohkaide geat leat gásttašuvvon, ja dat biddjojuvvon olles sivdnádusa lonástusa oktavuhtii. 


Mearrádus: 
Sámi girkoráđis leat čuovvovaš mearkkašumit dábálaš mearrádusaide dan ovddiduvvon Váldoipmilbálvalusa ortnega evttohussii:  

· Sámiin lea guhkes árbevierru atnit ollu fáddariid. Sámi girkoráđđi bivdá 4. čuoggás sihkkut sátnádeami ”eanemus 6 fáddara”.

· Sámi girkoráđđi hálida fuomášuhttit dan nanu ruovttugástaárbevieru mii lea ollu sámi birrasiin, ja ahte dat čuovvoluvvo risttašemiin girkus. Viidáseappot fuomášuhttit ahte Sámi girkoráđđi ja Girkoráđđi leat áiddobáliid mearridan sierra davvisámi ruovttugástaliturgiija. Dat mii daddjo heahtegástta birra dábálaš gástamearrádusain ii galgga ipmirduvvot dan láhkái ahte ruovttugástaárbevierru ii leat legitiima. Ráđđi bivdá dábálaš mearrádusaide ráhkadit sierra čuoggá Ruovttugástta birra.

SGR 25/10
Ođđa sálbmagirji – bargu viidáseappot 
Čoahkkáigeassu 
Sálbmadávvir ja sálmmaid geavaheapmi lea dat eanemus erenoamáš ja árvvolaččamus min girkoeallimis. Girku ipmilbálvaluseallima viiddis ođastusa olis badjána danne gažaldat  movt mii buoremusat galgat sáhttit hálddašit dan árbbi. Dan galgá sihke seailluhit ja riggudahttit. 

Maŋŋil fágalaš lávdegotti (Nemnd for gudstjenestelivs Underutvalg 5, Salmebokutvalget)  čielggadeami ja rávvema ovddidii Girkoráđđi (GR) evttohusa vástádussan dan jearaldahkii. Evttohus lei ahte galggašii olggosaddit ođđa sálbmagirjji guovtti gáhppálagas oktanagas. Dat evttohus lea leamaš gulaskuddamis. Gulaskuddama boađus ii atte vuođu mannat evttohuvvon prošeavttain viidáseappot. GR vuordá danne dainna vai sáhttá smiehttat ášši birra ođđasit (ášši GR 59/09), gč. dieđu Girkočoahkkimii. 

Maŋŋil go dat maŋiduvvui, de vuordá GR sálbmagirjeášši viidáseappot čielggadeami. Leat erenoamážit čujuhan njealji vejolaš mállii sálbmadávvira viidáseappot hálddašeapmái: 

Málle I:    Ođđa girjii ii almmuhuvvo

Málle II:   Lassisálbmagirji 

Málle III: Ođđa sálbmagirji guovtti gáhppálagas oktanaga

Málle IV: Ođđa váldosálbmagirji ovtta gáhppálagas

Čállingoddi rávve jođánepmosit ráhkadit ođđa váldosálbmagirjji ovtta gáhppálagas. Dat mearkkaša ahte Girkočoahkkin meannuda ášši jagis 2012 ja girji deaddiluvvo ja olggosaddojuvvo jagis 2013.

Bargui organiserejuvvo mannolat mii sihkkarastá mihtu olaheami dohkálaš vugiin.


Mearrádus: 

Sámi girkoráđđi lea ilus go Norgga girku ođđa sálbmagirjji ovttagáhppálat čovdosis 
maiddái lea vuođđun dat prinsihppa ahte váldit girjái sámi sálmmaid lullisámegillii, 
julevsámegillii ja davvisámegillii. Ráđđi vuordá ahte sámi sálmmaid loahpalaš 
válljemis leat vuhtiiváldán dan prinsihpa ahte dain leat buot gielaide sálmmat mat 
gokčet dárbbu buot girkolaš meanuide ja guovddáš girkolaš allabasiide.    

SGR 26/10
Čoahkkinplána 2011
Čoahkkáigeassu 
Guovddášgirkolaš ráđiid jođihangottis lea čuovvovaš čoahkkinplánaevttohusa ráđđečoahkkimiidda jagis 2011:   

Ođđajagimánu 13. – 14. beivviid 

GR

Njukčamánu 09. – 10. beivviid

SKR

Njukčamánu 09. – 10. beivviid   

MKR

Njukčamánu 15. – 16. beivviid   

KR

Čakčamánu 14. – 15 (16.) beivviid 
SGR vejolaš oktasaščoahkkin GGR:in Troanddimis

Čakčamánu 14. – 15 (16.) beivviid 
GGR vejolaš oktasaščoahkkin SGR:in Troanddimis  

Čakčamánu 27. – 28. beaivvi 

GR

Skábmamánu 23. – 24. beivviid

GGR

Skábmamánu 30.  beaivvis –  juovlamánu 01.  beaivái
SGR

Juovlamánu 05. – 06. beivviid

GR

GČ dollojuvvo cuoŋománu 04. – 09. beivviid, Tønsberg


Mearrádus: 

SGR čoahkkima dáhton Báidáris rievdaduvvui. Čoahkkin galggai dollojuvvot 07. – 
08.09.2010, muhto rievdaduvvui beivviide 09. – 10.09.2010. 


SGR mearrida čuovvovaš čoahkkinplána ráđđečoahkkimiidda jagis 2011: 


1. čoahkkin čakčamánu 09. – 10. beivviid:






Leavdnja dahje Harstad

2. čoahkkin čakčamánu 14. – 15 (16.) beivviid: 


Oktasaščoahkkin GGR:in: Troanddin dahje Tromsa 

3. čoahkkin skábmamánu 30. beaivvi – juovlamánu 1. beaivvi: 


Oktasaščoahkkin Ruoŧa girku Sámi girkoráđiin. Čoahkkinbáikki mearridit  
ráđđálagaid.  

SGR

